
DEKLARASYON ENPO SOU ENTÈNÈT EPI AK FASILITE: GOUVÈNÈ HOCHUL 
ANONSE PWOGRAM DIRECT FILE LA DISPONIB KOUNYE A  

  
Deklarasyon enpo sou entènèt gratis pou plizyè milyon Nouyòkè apati 27 janvye  

  
Kontribyab yo ka ekonomize dè santèn dola nan frè preparasyon taks yo  

  
Se yon pati nan agenda abòdabilite Gouvènè a ak efò kontinyèl pou amelyore 

sèvis Gouvènman yo  
  
  

Jodi a, Gouvènè Kathy Hochul te ankouraje Nouyòkè yo pou yo konsidere itilize 
pwogram Direct File la nan Eta Nouyòk pou soulaje fado poudeklare enpo yo. Pwojè 
konjwen ak IRS, ki disponib apati jodi a, pèmèt kontribyab yo deklare enpo federal ak 
leta yo sou entènèt gratis. Bati sou inisyativ Gouvènè Hochul pou rann Nouyòk pi 
abòdab, pwogram sa a ede kontribyab mwayèn Nouyòk yo ekonomize anviwon 260 
dola nan frè preparasyon deklarasyon enpo.  
  
"Direct File se yon apwòch komen pou deklare enpo", Gouvènè Hochul te deklare. "Si 
ou gen yon deklarasyon revni debaz, w ap jwenn ke li fasil pou konplete pwosesis la epi 
ou ka ekonomize dè santèn dola nan frè preparasyon taks."  
  
Depatman Enpo (Tax Department) a estime ke gen 3.4 milyon Nouyòkè ki pral kapab 
itilize Direct File ane sa a. Pou konnen si w kalifye, vizite paj wèb Depatman Taks Eta 
Nouyòk la nan: https://www.tax.ny.gov/pit/efile/direct-file/  
  
Komisè pa Enterim Depatman Fiskalite ak Finans (Department of Taxation and 
Finance) Eta Nouyòk la, Amanda Hiller, te deklare, "Direct File se yon sistèm ki an 
sekirite, ki pwoteje ke ou ka jwenn aksè ak li atravè yon telefòn entèlijan, oswa òdinatè. 
Nouyòkè ki kalifye yo ka reponn kesyon senp olye pou yo ranpli fòm oswa peye yon 
preparatè pou ranpli deklarasyon revni yo."  
  
Nouyòk te pilote Direct File ak IRS an 2024. Nan premye ane li a, pwogram nan te ouvri 
pou yon tan limite pou yon kantite kontribyab limite. Apeprè 14,000 Nouyòkè te itilize 
Direct File ane pase epi 96 pousan te rapòte yon eksperyans pozitif.  
  

https://gcc02.safelinks.protection.outlook.com/?url=https%3A%2F%2Fwww.tax.ny.gov%2Fpit%2Fefile%2Fdirect-file%2F&data=05%7C02%7CGlenys.Rivas2%40otda.ny.gov%7C22859d303ace492e0b5c08dd3ef29597%7Cf46cb8ea79004d108ceb80e8c1c81ee7%7C0%7C0%7C638735933788752391%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=eYbAYVhVYd5xEtSQL705eRxuB5YBXxxPYSj5qomGwSE%3D&reserved=0


Pwogram Direct File 2025 la — ki disponib apati jodi a — ogmante kalifikasyon, li kouvri 
plis kredi taks ak diferan kalite revni. Depatman Enpo a estime ke gen 3.4 milyon 
Nouyòkè ki pral kapab itilize Direct File ane sa a. Nouyòkè ki gen salè 2024 jiska 
200,000 dola, oswa 250,000 dola si yo fè yon deklarasyon ansanm, kapab kalifye.  
  
Direct File fè pati efò kontinyèl Gouvènè Hochul ap fè pou ekonomize lajan Nouyòkè yo 
ak amelyore sèvis gouvènman yo. Nan kad Bidjè ane fiskal 2026 li a, Gouvènè Hochul 
ap pwopoze yon diminisyon taks pou klas mwayèn nan pou bay apeprè 1 milya dola 
soulajman taks pou plis pase 8.3 milyon Nouyòkè. Lè yo aplike l nèt, diminisyon taks 
pou klas mwayèn nan ap bay plizyè milye dola ekonomi an mwayèn pou apeprè 77 
pousan deklaran yo - ki reprezante twa sou chak kat kontribyab. Anplis de sa, Gouvènè 
Hochul te pwopoze premye ranbousman pou enflasyon Nouyòk la ki pral remete 3 milya 
dola nan pòch 8.6 milyon kontribyab yo. Moun ki deklare taks ansanm ki fè 300,000 
dola oswa mwens ap resevwa yon peman 500 dola epi tout kontribyab ki selibatè 
Nouyòk ki fè 150,000 dola oswa mwens ap resevwa yon peman 300 dola. Gouvènè 
Hochul te pwopoze tou yon gwo agrandisman Kredi Enpo pou Timoun Nouyòk la ki pral 
double oswa triple kredi aktyèl la nan anpil ka, ofri jiska 1,000 dola pa ane pa timoun ki 
pi piti pase kat an e jiska 500 dola pa timoun pou sa ki gen kat jiska 16 an. Sa make pi 
gwo ogmantasyon nan listwa kredi, ki depase maksimòm 330 dola pa timoun aktyèl la 
anpil.  
  
Pou plis enfòmasyon sou Ajanda Abòdabilite Gouvènè a gade:  
https://www.governor.ny.gov/programs/making-new-york-state-more-affordable  
  
Pou plis enfòmasyon sou Direct File, vizite paj wèb Depatman Taks Eta Nouyòk la nan: 
https://www.tax.ny.gov/pit/efile/direct-file/  

  
###  

  

  
Lòt nouvèl disponib sou sit www.governor.ny.gov 

